
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo oʻgʻli – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar boʻlimi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod Oʻktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
boʻyicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
boʻyicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
boʻyicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Joʻraboy – falsafa fanlari doktori, 

professor; 

Gʻaybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Moʻmin – falsafa fanlari doktori, 

dotsent; 

Oʻroqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Koʻchimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov Gʻaybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Togʻayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, Oʻzbekiston Respublikasida 
xizmat koʻrsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat Gʻaybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Joʻrayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom oʻgʻli — yuridik fanlar 
boʻyicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari boʻyicha falsafa doktori (PhD); 

Bobomurotova Latofat Elmurodovna — pedagogika 
fanlari boʻyicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport boʻyicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari 
doktori (PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, Oʻzbekiston milliy 
universiteti kafedra mudiri; 

Seitov Azamat Poʻlatovich – sotsiologiya fanlari 
doktori, professor, Oʻzbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, Oʻzbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Boʻtayev Usmonjon Xayrullayevich –siyosiy fanlar 
doktori, dotsent, Oʻzbekiston milliy universiteti 
kafedra mudiri. 

ОАK Roʻyxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
boʻyicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar roʻyxatiga kiritilgan. 

70/10-uy. Elektron manzil: 

Bogʻlanish uchun telefon: 

(99) 602-09-84 (telegram). 

Kirish. Buyuk alloma Abu Rayhon Beruniyning ilmiy merosi va metodologiyasi ilm-fan 

vakillarining qiziqtirishi tabiiy edi. Olim tomonidan qoldirilgan yuksak ilmiy-maʼnaviy meros 

asrlar davomida ilm urfoni bilan birga mamlakatimiz taraqqiyotiga ham xizmat qilib kelmoqda. 

Yangi Oʻzbekistonda keyingi yillarda jadallik bilan olib borilayotgan keng koʻlamli islohotlarni 

amalga oshirishda va uni rivojlangan davlatlar qatoridan joy olishida, hech shubhasiz, ilm-fan 

yutuqlarining oʻrni va ahamiyati beqiyosdir. Shu maʼnoda, Beruniy ilmiy metodologiyasining 

kon-metallurgiya sanoati korxonalari rivojiga xizmat qiladigan texnologiyalar bilan 

chambarchas bogʻliq joylari juda muhimdir.  

Mavzuga oid adabiyotlar tahlili. Abu Rayhon Beruniy ilmiy merosi, jumladan, kon-

metallurgiya sohasi boʻyicha asarlari chet ellik tadqiqotchilar va yurtimiz olimlari tomonidan 

tadqiq etilgan. Jumladan, yevropalik E.Zaxau, J.Reno, J.Sarton, M.Meyerxof, G.Zuter, R.Rayt, 

K.Nallino, E.Videman, sharqlik S.Baraniy, M.Nizamuddin, S.Nasr, M.Kozim, Sh.Yaltkaya, rus 

olimlaridan A.Belenitskiy, A.Semyonov, B.Rozenfeld, yurtimizdan A.Qayumov, A.Ahmedov, 

A.Irisov, S.Karimova, B.Toʻrayev kabi olimlar asarlarida buyuk alloma ilmiy merosining 

matematika, astronomiya, mineralogiya, dorishunoslik, tarix va falsafa va boshqa fanlarga oid 

yoʻnalishlarini tadqiq qilingan.  

Tadqiqot metodologiyasi. Kon-metallurgiya sohasiga xos boʻlgan ilmiy-tadqiqot 

metodologiya Beruniyning “Mineralogiya” asari va soha olimlarining ilmiy ishlari hamda 

tadqiqotlaridan olingan maʼlumotlar, qiyosiy tahlil, tizimlashtirish, ilmiy tavsiflash kabi 

usullardan foydalanildi. 

Tahlil va natijalar. Umumiy jihatdan tahlil qilsak, bugungi kunda, kon-metallurgiya 

sanoati korxonalarida joriy etilayotgan zamonaviy texnologiyalar va yangi texnologik 

liniyalarning asosida ilm-fan yutuqlari yotadi. Bu jarayonlarni ayni paytda qazilma boyliklari 

mavjud konlarni izlash va topish, ularning qayta ishlash, metallarni eritish, oltin va kumush 

kabi metallarni ajratib olish texnologiyasi va ularni sofligini aniqlash, poʻlat eritish kabilarda 

koʻrish mumkin. Bu jarayonlarni amalga oshirishda fundamental asos sifatida Beruniyning kon-

metallurgiya sohasiga xos boʻlgan ilmiy-tadqiqot metodologiyasi (metallarni sinash, kuydirish, 

eritish, silliqlash, toblash, minerallarni xossalarini oʻrganish va tajribadan keyingi xulosa) 

kabilarga borib taqaladi.  

Abu Rayhon Beruniyning mashhur asari “Mineralogiya” yurtimizda maʼdanshunoslik 

fanining rivojlanishida muhim asos hisoblanadi. Shu bilan birga mazkur asarda minerallar va 

qimmatbaho metallarning, umuman olganda, foydali qazilma konlarining joylashgan geografik 

oʻrni, nomlari aniq keltiriladi. Mana shu qimmatli maʼlumotlarning oʻzi ham Oʻzbekistonda kon-

metallurgiya sanoatining rivojida asosiy omillardan biridir. Mazkur asar bugungi kunda ham 

oʻz ilmiy qimmatini yoʻqotgan emas. Bu kon-metallurgiya sohasi yurtimizda qadimdan ilmiy 

manbalarga tayangan holda rivojlanganligidan shohidlik beradi.  

Abu Rayhon Beruniy foydali qazilma konlaridagi minerallar va qimmatbaho toshlarning  

tabiatda ochiq holda qoldirilishi, ularga yomgʻir, qorlarning taʼsiri natijasida yuzaga keladigan 

jarayonlarni ham kuzatgan. Uning fikricha, men oltinni kuzatganimda, ayrim hollarda shunday 

holatga guvoh boʻldimki, oltin toshga shunchalik mahkam yopishib qolganki, ularni ajratish 

uchun tegirmondan foydalanish kerak, tegirmon toshni maydalab yuborishi kerak boʻladi. Bu 

jarayonni ehtiyotkorlik bilan bajarish maqsadga muvofiqki, chunki oltinni sifatini saqlab qolish 

lozimdir,-deb yozadi[1]. 

https://doi.org/10.47390/SPR1342V5SI9Y2025N01

Mazkur uslub bugungi kunda takomillashib, tegirmonlarning zamonaviy turlaridan 

boʻlgan sharli tegirmonlar va oʻzi yanchar tegirmonlardan foydalanilmoqda. Bundan ming yillar 

oldin allomaning foydali qazilma boyliklardan qimmatbaho metallarning ajratib olish usuli 

bugungi kunda kon-metallurgiya sohasini boyitishda muhim oʻrin tutmoqda. Kon-metallurgiya 

sohasi vakillariga maʼlumki, foydali qazilmalardan qimmatbaho metallarni ajratib olish uni 

tashkil qiluvchi minerallarning kimyoviy oʻzgartishlarga uchratish natijasida sodir boʻladi: 

minerallardan metallar quyiladi, apatit superfosfatga aylanadi va hokazo. Foydali qazilma va 

boyitish mahsulotlarining bunday qayta ishlanishi metallurgiya, kimyo, keramika, shisha, 

sement, lak-boʻyoq va boshqa sanoat korxonalarida amalga oshiriladi. 

Bizga maʼlumki, kon-metallurgiya sohasida boyitish jarayonlari mavjud. Boyitish 

jarayoni minerallarni bir-biridan minerallarning xossalaridagi farq asosida ajratishdir. Bu 

jarayonning asl ildizi ham Beruniy davriga borib taqaladi. 

Beruniy “Mineralogiya”asarida juda koʻplab metall va minerallarning rangi, xossasi, 

zichligi, ularni kuydirish, qizdirish, toblash jarayonida yuzaga keladigan oʻzgarishlarni ilmiy 

tahlil qiladi. Shuni alohida taʼkidlab oʻtish joizki, Beruniy davrigacha yozilgan asarlarda 

toshlarning tashqi xususiyatlari, ularning rangi, shaffofligi, jilvalanishi, baʼzan kristallarning 

shakllari, yaʼni maxsus sinashlarni bayon etish bilan birga olib borilgan. Odatda minerallarning 

nisbiy qattiqligi sinalgan va kam hollardagina tarkibi tekshirilgan. Beruniy tomonidan esa 

minerallarni turli xil sinash metodlariga ularning solishtirma ogʻirligini aniqlash metodi ham 

kiritilgan. Bu mineralogiya tarixida birinchi marta minerallarni tavsiflashda raqamlarda 

ifodalangan doimiy miqdorini keltirishidir. Natijada, mazkur metod tufayli sof tavsifiy ilm 

hisoblangan mineralogiya birinchi marta aniq ilmlar qatoridan joy oldi[2]. Beruniyning bu ilmiy 

tadqiqot ishlari mineralogiya, konchilik va metallurgiyaning rivojiga katta turtki boʻldi.  

Abu Rayhon Beruniy “Mineralogiya” asarining kirish qismining oxirida “Mening qoʻlimga 

bu bilim sohasiga oid Abu Yusuf Yaʼqub ibn Isʼhoq Al-Kindiyning “Qimmatbaho toshlar va ularga 

oʻxshashlar toʻgʻrisida” degan kitobidan boʻlak hech kitob tushmadi. U birinchi boʻlib bu bilim 

sohasidagi qoʻriqni ochdi, uning choʻqqilarini topdi, ham bu sohada, ham uning qoʻli yetgan 

boshqa sohalarda koʻp nozik joylarni kashf etdi. Shunday qilib, u ham zamondoshlari, ham 

kelajak avlod uchun ibrat boʻlib qoldi” [3] -deb yozadi.  

Demak, Abu Rayhon Beruniy oʻz davrining yirik olimlarini asarlarini oʻrganish bilan bir 

qatorda ularni yanada rivojlantirib, ayniqsa, minerallarni ilmiy tadqiqot usullaridan 

foydalangan holda berishi bilan alohida ahamiyatga ega boʻldi. 

Beruniy mineralogiya va metallurgiyada qoʻllangan asbob-uskunalar, ular yordamida 

ishlov berish usullari toʻgʻrisida yozgan boʻlsa ham, u boshqa mualliflardan koʻra batafsilroq 

maʼlumot beradi. Bundan koʻrinib turibdiki, Beruniy minerallarni solishtirma ogʻirligini aniq 

darajada oʻlchaydigan asbob-uskunalardan foydalangan. Ammo, ularning asosiy qismi bizgacha 

yetib kelmagan. 

Abu Rayhon Beruniy tomonidan oʻz davrida oʻtkazilgan tadqiqotlardan olingan natijalar, 

masalan, moddalarning zichligi hozirgi kundagi zamonaviy asbob-uskunalarda olingan 

maʼlumotlarga qariyb toʻgʻri kelishini koʻrish mumkin [4]: 

Modda 
Zichligi 

Beruniy boʻyicha Bugungi kundagi maʼlumot 

Oltin 19,05 19,25 

Kumush 10,43 10,50 

Mis 8,70 8,93 

Temir 7,96 7,86 

Qalay 7,31 7,28 

Simob 13,58 13,55 

Zumrad 2,75 2,67 — 2,77 

Qoʻrgʻoshin 11,33 11,34 

Marvarid 2,62 2,5 — 2,78 

Yantar  0,85  1,05-1,10 

Demak, Abu Rayhon Beruniy tomonidan oʻtkazilgan tadqiqotlarning natijalari oʻzining 

ilmiyligi va ishonchliligi bilan asrlar davomida nafaqat Osiyo davlatlari balki Yevropadan ham 

keng qoʻllanilganligini bildiradi. 

Maʼlumki, bugungi kunda kon-metallurgiya sanoati korxonalarida faoliyat olib 

borayotgan gidrometallurgiya zavodlarida suv koʻp ishlatiladi. Albatta, bunda suvning sifati 

ham muhim rol oʻrin tutadi. Abu Rayhon Beruniy birinchi marta suvning zichligi uning 

temperaturasiga bogʻliqligini aniqlab berdi. Uning qayd etishicha, bir xil hajmdagi suvning 

ogʻirligi uning tarkibiga bogʻliq boʻlgan [5]. 

№ Suv 
Ogʻirligi, tassujda (bir tassuj- bir arab misqoli 
(4,68 gramm)ning 24 dan bir qismi boʻlgan) 

1 Issiq 1150 

2 eritilgan (talaya) 1158 

3 buloq 1200 

4 dengiz 1249 

5 tuzli 1350 

Yuqoridagi raqamlardan koʻrinib turibdiki, Beruniy tomonidan aniqlangan 

koʻrsatkichlar bugungi zamon ilm-fani tomonidan toʻliq tasdigʻini topdi, desak ayni haqiqatni 

aytgan boʻlamiz. Abu Rayhon Beruniy aniq natija olish uchun koʻplab tadqiqotlar boʻyicha  

20 martagacha eksperiment oʻtkazganligi bizga tarix sahifalaridan maʼlum. Bu metod ham 

bugungi kunda kon-metallurgiya sohasi olimlari va mutaxassislari uchun juda dolzarbdir. 

Navoiy kon-metallurgiya kombinatida 2009 yilda olim va mutaxassislar tomonidan 

“Tarkibida oltin boʻlgan, qayta ishlanishi qiyin sulfidli rudalardan oltin ajratib olish usuli” 

mavzusida ilmiy ishlar boshlangan edi. Qariyb oʻn yil davomida izchil ilmiy izlanish va 

tadqiqotlar olib borilib, uch mingdan ortiq muvaffaqiyatli hamda muvaffaqiyatsiz tajribalar 

oʻtkazildi. Natijada noyob texnologiyani yaratishga hamda bu ixtironi nazariy va amaliy 

jihatdan nafaqat respublikada balki xalqaro miqyosda ham isbotlashga muvaffaq boʻlindi. 

Uning joriy etilishi tufayli 3-gidrometallurgiya zavodida chiqindidan yiliga qoʻshimcha ravishda 

oltin olinmoqda. Mazkur ixtiro BMTning Butunjahon Intellektual mulk tashkiloti tomonidan tan 

olinib, oltin medal bilan taqdirlandi [6]. 

Bugungi kunda boyitish usullari hisoblangan gravitatsiya, flotatsiya, magnit, elektr, 

qoʻlda saralash kabilarning sodda holdagi usulidan Beruniy va uning izdoshlari oʻz davrida 

foydalanganliklari tarix sahifalardan maʼlum. Qiziqarli jihati shundaki, foydali qazilmalarni 

gʻalvirlashda ishlatiladigan gʻalvirlarning oddiy shaklda, yaʼni aylana gʻalvirdan XI asrda 

foydalanganligi ham tarixiy manbalarda qayd etiladi. Bunday gʻalvirlar yengil tarzda boʻlgan. 

Bundan tashqari, kon-metallurgiya sohasida maydalash va yanchish jarayoni mavjud boʻlib, bu 

jarayonlarning sodda usuli Beruniy davrida ancha jadallashgan. 

Abu Rayhon Beruniy “Mineralogiya” asarida Afrika, Osiyo, Arabiston yarim oroli, 

Hindiston, Shri Lanka hududidagi minerallar, asosan qimmatbaho toshlar va metallar konlari 

haqida maʼlumotlar beradi. Mazkur asarda alloma oʻz ilmiy qarashlari hosilasi sifatida Markaziy 

Osiyodagi konlar, jumladan, laʼl Badaxshonda, yaʼni undan uch kunlik yoʻl masofasida Vaxan 

chegarasidagi Varzanfanjdan olinadi, uning atrofida togʻ billuri ham borligini qayd etadi. Shu 

bilan birga, alloma, bugungi Oʻzbekiston hududida, yaʼni, Angren vohasida feruza tosh konlari, 

ametist tosh konlari esa Dushanbe shahri yaqinidagi Sogʻoniyon (Surxondaryo) hududidagi 

Romruz nomi bilan tanilgan Vashgirdda mavjudligini aytadi [7]. Bu kabi ilmiy qarashlar 

keyinchalik Oʻzbekistonda yangi konlarni ochilishiga ham oʻz hissasini qoʻshdi. 

XX asrda geologlar Oʻzbekiston hududida yer osti boyliklarining katta zaxiralarini 

qidirib topishga muvaffaq boʻlishdi. Oʻzbekiston hududida oltin konlari mavjudligi haqidagi 

ilmiy bashoratlari toʻliq tasdigʻini topdi. Abu Rayhon Beruniy izdoshlari boʻlgan geologlarning 

yangi avlodi – jahonda tan olingan Habib Abdullayev, Habibullo Toʻlaganov, Ibrohim 

Hamroboyev kabi bir qancha olimlar va ularning shogirdlari yetishib chiqdi. Mustaqillik 

yillarida esa mamlakatimizda yangi foydali qazilma konlarini ochish, respublika mineral-

xomashyo bazasini rivojlantirish borasida tizimli ishlar amalga oshirildi. Sohani jadal 

rivojlantirish, ayniqsa, qazilma boyliklarini izlab topish, geologik qidiruv ishlarining 

samaradorligini oshirishda geologlarning xizmatlari katta boʻldi. 

Albatta, keyingi yillarda kon-metallurgiya sohasi tez surʼatlar bilan rivojlanmoqda. 

Sohaga ilm-fan yangiliklari jadal kirib bormoqda. Bunda yangi konlarni topish, ularni 

zaxiralarini aniqlash borasida yangicha usul va texnologiyalardan foydalanilmoqda. Keyingi 

yillarda Oʻzbekistondagi qimmatbaho metallar zaxiralari Avstraliya kodeksi “JORC Code” 

standartlari talablari asosida qayta baholanmoqda. 

Oʻzbekiston kon-metallurgiya sanoatining eng yirik korxonasi boʻlgan Navoiy kon-

metallurgiya kombinatida oltin ishlab chiqarishda quyidagi texnologiyalardan foydalaniladi: 

- oksidlangan rudalar uchun gravitatsiyali-sorbsiyali texnologiya;  

- qiyin ishlanadigan sulfidli rudalar uchun flotatsiyali-bioksidlash-kuydirish-sorbsiyali 

texnologiya; 

- tarkibida koʻmir bor maʼdanlarni, konsentratni kombinatsiyalashgan keyingi kuydirish 

va sorbsiyalash-sianlash qoʻllaniladigan gravitatsiyali-flotatsiyali texnologiya; 

- tarkibida kam oltin boʻlgan va balansdan tashqari oksidlangan rudalarni uyumlarda 

tanlab sianlash texnologiyasi.  

Birinchi texnologiya asosida kombinatning toʻrtta korxonasi, yaʼni: 1-GMZ, 2-GMZ,  

4-GMZ va Marjonbuloq oltin saralash sexida, ikkinchi texnologiya boʻyicha 3-GMZ, 5-GMZ, 

uchinchisidan Marjonbuloq oltin saralash sexida, toʻrtinchi texnologiya oltinni uyumlarda 

tanlab eritmaga oʻtkazish sexida ishlatiladi. NKMK mazkur texnologiyalar asosida rudani qayta 

ishlash hajmlari boʻyicha butun dunyoda yetakchilardan biridir [8]. 

Tarkibida oltin boʻlgan maʼdanlar ikki asosiy turga boʻlinadi — birlamchi (sulfid) 

maʼdanlar va ikkilamchi (oksidlangan) maʼdanlar. Oksidlangan maʼdanlar oson qayta ishlanadi 

va oltin ulardan anʼanaviy texnologiyalar yordamida ajratib olinadi. Sulfid maʼdanlarida oltin 

pirit va arsenopirit kabi sulfidli minerallar bilan chambarchas bogʻlangan boʻlib, mayda dispers 

holatda mavjud. Bu sulfid maʼdanlarini qayta ishlash uchun qiyin boʻlgan, yaʼni klassik 

anʼanaviy usullar bilan ishlamaydigan qilib qoʻyadi. Sulfidli konsentratlarni qayta ishlash uchun 

jahon amaliyotida asosan quyidagi usullar qoʻllaniladi — avtoklavda qayta ishlash, oksidlovchi 

kuydirish va bakterial oksidlanish. Avtoklavda qayta ishlash usulida yuqori harorat va bosim 

ishlatiladi. Oksidlovchi kuydirishda ham yuqori haroratdan foydalaniladi. 

Bakterial oksidlanish qayta ishlash uchun qiyin boʻlgan maʼdanlar va konsentratlarni 

qayta ishlashning yangi muqobil yoʻnalishi boʻlib, uning vazifalari sulfidli minerallarni 

oksidlash, yaʼni uni keyinchalik klassik usullar bilan sorbsion ishlov berish maqsadida 

mikroorganizmlar taʼsirida oltinni ochishni oʻz ichiga oladi. 

Dastlab, 3-gidrometallurgiya zavodi qurilishi uchun anʼanaviy oksidlovchi kuydirish 

texnologiyasi ishlab chiqilgan. Biroq, iqtisodiy va ekologik jihatdan maqsadga muvofiq emasligi 

sababli, bu usul maksimal iqtisodiy samaradorlik va ekologik xavfsizlikka ega zamonaviy 

yechimlarga asoslangan ilgʻor biotexnologiyaga oʻz oʻrnini boʻshatib berdi. 

2008-yilda 3-gidrometallurgiya zavodida “Qoqpatas” va “Dovgʻiztov” konlaridagi sulfidli 

maʼdanlarni qayta ishlash uchun bakterial oksidlanish texnologiyasi ishga tushirilgan. Bu 

texnologiyada “Acidithiobacillus ferrooxidans”, “Acidithiobacillus thiooxidans” va 

“Leptospirillum ferrooxidans” kabi xemolitotrofik atsidofil mikroorganizmlardan 

foydalaniladi. Bu mikroorganizmlar kislotali noorganik muhitda yashaydi va shuning uchun 

odamlar uchun xavfsizdir [9]. 

Bakterial oksidlanish texnologiyasi quyidagi afzalliklarga ega: 

- texnologiyani qurish va texnik xizmat koʻrsatish uchun past kapital xarajatlar; 

- yuqori mahsuldorligi; 

- kombinatsiyalashgan texnologiya hisobiga; 

- yuqori haroratgacha qizdirishning va yuqori bosim hojati yoʻqligi; 

- jarayonda ishlatiladigan suvlardan qayta foydalanish imkoniyati mavjudligi; 

- jarayonda bakteriyalarning tabiiy koʻpayishi bilan bogʻliq boʻlgan materialning 

yangilanishi; 

- atmosferaga zararli chiqindilar yoʻqligi; 

- inson salomatligiga zararli taʼsiri yoʻqligi. 

Bu afzalliklar bakterial oksidlanish usulini boshqa usullarga nisbatan ancha istiqbolli 

qiladi. 

Xulosa va takliflar. Muxtasar qilib aytganda, buyuk alloma Abu Rayhon Beruniy ilmiy 

metodologiyasini respublikamizda konchilik, metallurgiya, kimyo, geologiya kabi sohalarning 

taraqqiyotida tutgan oʻrnini quyidagicha xulosalash oʻrinlidir: 

Birinchidan, bundan ming yil muqaddam toshlar, qimmatbaho metallarga ishlov berish, 

fizikaviy, kimyoviy xossalarini aniqlash, metallarni eritish, kuydirish, sinash, toblash kabi 

qoʻllanilgan noyob uslublar asrlar davomida qoʻllanilib, bugungi kungi zamonaviy 

texnologiyalar asosida sayqallanib, kon-metallurgiya taraqqiyotida fundamental nazariy asos 

sifatida xizmat qiladi. 

Ikkinchidan, alloma tomonidan kuzatish, tajriba usullarining aniq fanlar rivojida 

qoʻllanilishi va u orqali erishilgan asosiy natijalar uning tomonidan kimyo, matematika, fizika, 

astronomiya, konchilik, metallurgiya kabi fan va asosiy sohalarni jadal surʼatlarda 

rivojlantirishga turtki boʻldi. 

Uchinchidan, Beruniyning ilmiy metodologiyasi asosida yangi texnik asboblar vujudga 

keldiki, bugungi kunda kon va metallurgiya sanoatini bu texnikalarsiz tasavvur qilish qiyin. 

Toʻrtinchidan, allomaning tadqiqot uslublari oʻtmish va zamonaviylikni nazariy va 

amaliy bogʻliqlikda rivojlanishini yana bir karra isbotladi. 

Beshinchidan, Beruniy ilmiy metodologiyasi asosida Sharq va Gʻarb fan va texnikasi 

rivojida uygʻunlik kelib chiqdi va bu jahon progressiga albatta oʻzining ijobiy taʼsirini 

koʻrsatmoqda. 

Oltinchidan, Beruniy ilmiy-tadqiqot uslublari asrlar davomida takomillashishi, bugungi 

kunda sanoat va qishloq xoʻjaligi taraqqiyotida jahon miqyosida erishayotgan yutuqlarimizning 

poydevori mustahkamligiga ishoradir. 

Yettinchidan, Gʻarb beruniyshunosligi rivojida Beruniy asarlarining ahamiyati bilan 

birga, uning ilmiy metodlarining oʻrni beqiyosligi Gʻarb olimlari tomonidan koʻplab asarlarning 

yozilishi, real voqelikka jalb qilinishiga olib kelmoqda. 

Sakkizinchidan, Beruniyning ilmiy-tadqiqotlari asosida hozirgi davrda konchilik, 

metallurgiya, kimyo, geologiya kabi sohalarda innovatsion ishlanmalar yaratilib, amaliyotda 

qoʻllanib, olamshumul yutuqlarga erishishga olib kelmoqda. 

